
BOSNA I HERCEGOVINA 

FEDERACIJA BOSNE I HERCEGOVINE 

SREDNJOBOSANSKI KANTON/KANTON SREDIŠNJA BOSNA 

OPĆINA JAJCE 

Općinski načelnik 

 

Broj: 02-11-7-3984/26 

Datum: 19.06.2026. godine 

 

      Na osnovu člana 65. Zakona o javnim nabavkama BiH („Službeni glasnik BiH“, broj 

39/14,59/22,50/24) i člana 16. i 18. Upustva za pripremu modela tenderske dokumentacije i 

ponuda („Službeni glasnik BiH“,  90/14, 20/15), Komisija za javne nabavke je nakon ocjene 

ponuda u postupku javne nabavke radova „Rekonstrukcija ulice Stjepana Tomaševića“ , putem 

putem otvorenog postupka,  čije obavještenje o nabavci je objavljeno na portalu javnih nabavki 

pod brojem 1190-1-3-60-3-30/26 dana 20.05.2026. godine,  sačinila u ime Ugovornog organa – 

Općine Jajce 

 

 

O D L U K U 

o izboru najpovoljnijeg ponuđača 

 

I 

 

Prihvata se Preporuka Komisija za javne nabavke broj 02-11-7-3984/26  od 19.06.2026.godine i 

Ugovor o nabavci radova koji se odnose na  rekonstrukciju ulice Stjepana Tomaševića, dodjeljuje se 

ponuđaču: 

 

„STRUKTURA“ d.o.o. Jajce  

 

Konačna cijena radova koji su predmet postupka javne nabavke utvrđena je na osnovu ponude 

odabranog ponuđača broj II-465/26 od 10.06.2026.  godine i ista sa uključenim PDV-om iznosi 

249.527,88  KM. (slovima: dvijestotinečetrdesetdevethiljadapetstotinadvadesetsedam i 88/100  

konvertibilnih maraka). 

 

II 

 

Ponuđač iz tačke I ove Odluke ocijenjen je kao kvalifikovan. 

 

III 

 

Ova odluka objavit će se na web stranici Ugovornog organa: www. opcina – jajce.ba istovremeno s 

upućivanjem ponuđačima koji su učestvovali u postupku javne nabavke shodno članu 70. stav (6) 

Zakona o javnim nabavkama BiH. 

 

IV 

 

Odabrani ponuđači iz tačke I ove odluke su dužni u roku od 5 dana od dana prijema ove odluke 

dostaviti Ugovornom organu dokumentaciju koja je zahtijevana Tenderskom dokumentacijom. U  

suprotnom Ugovorni organ će postupiti u skladu sa članom 72. stav (3) Zakona o javnim nabavkama 

BiH.  

Ove obaveze se oslobađa ponuđač ukoliko je nevedenu dokumentaciju dostavio u svojoj ponudi. 

 

 

O b r a z l o ž e nj e 

 

Ugovorni organ – Općina Jajce je provela postupak javne nabavke putem otvorenog postupka  za izbor 

najpovoljnijeg ponuđača za nabavku radova koji se odnose na  rekonstrukciju ulice Stjepana 

Tomaševića,  čije obavještenje o nabavci je objavljeno na portalu javnih nabavki pod brojem 1190-1-

3-60-3-30/26 dana 20.05.2026. godine. 

U predmetnom postupku javne nabavke Rješenjem Općinskog načelnika broj 02-11-7-3984/26 /26 od 

07.05.2026. godine imenovana je Komisija za javne nabavke. 

   

Komisija je utvrdila da su blagovremeno zaprimljene dvije (2) ponude i to ponude privrednih 

društava: 

 

1. „STRUKTURA“ d.o.o. Jajce  

2. JV „BH 4“ d.o.o. Jajce i „NIZAM“ d.o.o. Jajce 

 

 

Komisija je preuzela izvještaj o preuzimanju tenderske dokumentacije od strane ponuđača i utvrdila 

da su ponuđači preuzeli tendersku dokumentaciju sa portala javnih nabavki. 

 

Ocjenom zaprimljene ponude  grupe ponuđača JV  “BH 4 “ d.o.o. Jajce  i „NIZAM“ d.o.o. Jajce,  

komisija je utvrdila da je  pristigla ponuda neprihvatljiva jer nije podnesena pod uslovima koje je 

odredio ugovorni organ u tenderskoj dokumentaciji. Odredbom člana 45, stav (4) Zakona o javnim 

nabavkama, kao i  tačkom 12.1. tenderske dokumentacije, propisano je da su  ponuđači dužni u svhu 

dokazivanja ispunjavanja uslova u pogledu lične sposobnosti  dostaviti popunjenu i ovjerenu kod 

nadležnog organa izjavu koja je sastavni dio tenderske dokumentacije. Ukoliko ponudu dostavlja 

grupa ponuđača svaki član grupe dužan je dostaviti ovjerenu izjavu.  

Odredbom člana 52. stav (2) Zakona , kao i tačkom 17. tenderske  dokumentacije propisano je da je  

ponuđač dužan uz ponudu dostaviti i posebnu pisani izjavu ovjerenu kod nadležnog organa da nije 

nudio mito niti učestvovao u bilo kakvim radnjama čiji je cilj korupcija u predmetnoj javnoj nabavci. 

Ukoliko ponudu dostavlja grupa ponuđača svaki član grupe dužan je dostaviti ovjerenu izjavu.   

 

Uvidom u ponudu  grupe ponuđača JV „BH 4“ d.o.o. Jajce i „NIZAM“ d.o.o. Jajce, na strani 31. 

ponude, komisija je utvrdila da je u priloženoj  Izjavi  o ispunjenosti  uvjeta iz  člana 45. Zakona,  koju 

je dostavio član grupe „NIZAM“ d.o.o. Jajce,  popunila i potpisala Hodžić Edisa, koja se u aktuelnom 

izvodu iz sudskog registra vodi kao  lice ovlašteno za zastupanje.  

Međutim,  na strani 32. ponude, iz potvrde o ovjeri potpisa od strane nadležnog organa – notara, 

vidljivo da je istinitost potpisa na izjavi utvrđeno  za drugo lice Sead Hodžić (broj ovjere: OPU-OV 

615/2026 od 08.06.2026. godine).  

   

Također, na strani 81. ponude komisija je utvrdila da je Izjavu o sukobu interesa  iz  člana 52. Zakona,  

koju je dostavio član grupe „NIZAM“ d.o.o. Jajce, popunila i potpisala Hodžić Edisa, koja se u 

aktuelnom izvodu iz sudskog registra vodi kao  lice ovlašteno za zastupanje. Međutim na strani 82. 

ponude, iz potvrde o ovjeri potpisa od strane nadležnog organa – notara, vidljivo da je istinitost 

potpisa na izjavi utvrđeno  za drugo lice Sead Hodžić (broj ovjere: OPU-OV 615/2026 od 08.06.2026. 

godine).  

Prema Zakonu o ovjeravanju potpisa, rukopisa i prepisa („Službeni list SRBiH“ broj 37/71, 39/75 i 

42/89), kao dokaz istinosti potpisa potrebno je da podnosilac isprave pred ovlaštenim službenim licem 

svojeručno potpiše ispravu ili da izjavi da je potpis, koji se nalazi na ispravi, njegov potpis.  Prema 

članu  8. navedenog  Zakona,  svrha ovjere je potvrđivanje autentičnosti potpisa lica koje je ispravu 

potpisalo i utvrđivanje njegovog ovlaštenja za zastupanje pravnog lica.  

Grupa ponuđača JV „BH 4“ d.o.o. Jajce i „NIZAM“ d.o.o. Jajce  na strani 95. ponude  dostavili  

Punomoć u kojoj je navedeno   da  „NIZAM“ d.o.o. Jajce opunomoćuje  Seada Hodžića , prokuristu u 

„BH 4“ d.o.o. Jajce, da potpiše i podnese  za i u ime JV „BH 4“ d.o.o. Jajce i „NIZAM“ d.o.o. Jajce 

obrazac ponude i ostale ponudbene dokumente ponuđača u postupku „Rekonstrukcija ulice Stjepana 

Tomaševića“.  

Iako Zakon o javnim nabavkama ne propisuje sadržaj punomoći niti obim ovlaštenja, već  omogućava 

ponuđačima da ovlasti nekog od zaposlenika privrednog subjekta, uvidom u  Punomoć od 08.06.2026. 

godine  utrđeno je da navedeno lice nema izričito ovlaštenje za potpisivanje izjava iz člana 45. i 52. 

Zakona o javnim nabavkama. 

 

Forma izjava o ispunjenosti uslova iz člana 45. i 52. Zakona su objavljene u Uputstvu za pripremu 

modela tenderske dokumentacije („Službeni glasnik BiH“ broj 90/14 i 20/15). Navedenim Uputstvom 

je predviđeno da navedene izjave potpisuju lica u svojstvu predstavnika privrednih društava. 

Međutim, ovlašteno lice privrednog društva, može prenijeti svoja prava na druge zaposlenike. Pod 

ovlaštenim predstavnikom se podrazumijeva lice koje zakonski zastupnik ovlasti za određene radnje. 

Ukoliko odgovorno lice ovlasti nekog od zaposlenika da daje i/li potpisuje izjave o ispunjenosti uslova  

iz člana 45. do 52. Zakona, ugovorni organ je dužan takve izjave i prihvatiti.  

Prema Mišljenju Agnecije za javne nabavke broj: 02-02-1-1417-2/20 od 13.07.2020. godine, potrebno 

je napraviti razliku između vrsta punomoći koja će se dati zaposleniku. U slučaju da se zaposleniku da 

punomoć da u ime direktora da izjavu iz člana 45. i  52. Zakona, u istu se unose podaci direktora, a 

potpisuje je zaposlenik u ime direktora. U drugom slučaju, ukoliko se zaposleniku da punomoć da 

popunjava dokumente u ime kandidata/ponuđača, u tom slučaju unosi vlastite podatke i potpisuje 

izjava.  

Stoga je komisija ponudu ponuđača odbacila kao  neprihvatljivu.  

 

Ocjenom zaprimljenih ponuda ponuđača „STRUKTURA“ d.o.o. Jajce komisija je utvrdila da 

zaprimljena ponuda sadrži tražena dokumenta , kao i da ponuđena cijena za izvođenje predmetnih 

radova ne prelazi planirana, odnosno osigurana novčana sredstva ugovornog organa za ovu nabavku. 

 

Nakon ocjene kvalifikacije ponuđača prešlo se na finansijsku evaluaciju ponuda te provjeri računskih 

operacija u cilju utvrđivanja eventualnih računskih greški. U ponudi ponuđača „STRUKTURA“ d.o.o. 

Jajce nije uočena računska greška. 

U ovom postupku javne nabavke tenderskom dokumentacijom  predviđena je e-Aukcija. Međutim, u 

skladu sa članom 4. stav 2. Pravilnika o uslovima i načinu korištenja e-Aukcije („Službeni glasnik 

BIH“ broj 80/23), kako  je prihvatljiva jedna ponuda e-Aukcija se ne zakazuje  . 

 

Ponuda ponuđača iznosi: 

 

1.       STRUKTURA d.o.o. Jajce 

- ponuđena cijena bez PDV-a iznosi 213.271,70 KM 

 

 

  

Komisija je preporučila Ugovornom organu da se u predmetnom postupku javne nabavke dodijeli 

ugovor ponuđaču  „STRUKTURA“ d.o.o. Jajce. 

Ugovorni organ nije našao razloge nepravilnosti niti propuste u radu Komisije koji bi eventualno bili 

osnov za neprihvatanje preporuke Komisije za javnu nabavku. 

Naime, u postupku je ocijenjeno da je Komisija u svemu pravilno postupila te da je izbor 

najpovoljnijeg ponuđača izvršen u skladu sa Zakonom o javnim nabavkama, podzakonskim aktima, 

internim aktima i tenderskom dokumentacijom. 

Na osnovu navedenog odlučeno je kao u dispozitivu ove odluke. 

 

 

 

POUKA O PRAVNOM LIJEKU: 

Protiv ove odluke može se izjaviti žalba Uredu za razmatranje žalbi BiH putem ugovornog organa u 

pisanoj formi direktno ili preporučenom poštanskom pošiljkom u roku od 10 (deset)  dana od dana 

prijema Odluke.  

 

 

 

Dostaviti:                                                                                                    Općinski načelnik 

- Ponuđačima                                                                                           Edin Hozan 

- Službenik za informisanje 

- a/a             


